
1. Inngangur 

Veðurlagsserfrøðinganevndin hjá ST, IPCC, staðfesti í 2007, at miðalhitin í arktiska 

økinum økist tvífalt so skjótt sum miðalhitin í restini av heiminum. Ísurin bráðnar og øki, 

sum higartil hava verið fjald av ísi, verða atkomulig.  

Arktis er við hesum veruliga komið á dagsskránna seinnu árini. Mett verður, at stórar 

mongdir av ráevnum eru í undirgrundini í arktiska havinum. Nú havísurin bráðnar, verður 

møguleiki fyri nýggjum og styttri siglingarleiðum norður um Russland og Kanada. Meðan 

fleiri rópa varskó og vísa á vandan fyri dálking og øðrum skaðiligum árinum á viðbreknu 

arktisku náttúruna, síggja fólk í Arktis og onnur uttanfyri arktiska økið eisini stórar 

búskaparligar møguleikar í broytingunum. 

Týðandi avgerðir skulu takast í framtíðini. Semja skal finnast millum arktisku 

strandarlondini um landgrundsmørk, samstarvið um tilbúgving í arktiska økinum skal 

styrkjast og avgerð skal takast um, hvussu møguligur framtíðar fiskiskapur í altjóða sjógvi í 

Arktis skal umsitast.  

Londini í Arktis eru samd um týdningin av at tryggja eitt friðarligt samstarv í Arktis. Víst 

verður á, at havrættarsáttmálin hjá ST (UNCLOS) er nøktandi sáttmálakarmur fyri økið og 

at Arktiska Ráðið er ein hóskandi millumtjóða karmur fyri samstarv um viðurskifti í Arktis.  

Arktiska Ráðið, ið varð stovnað í 1996, er eitt uttanríkispolitiskt samstarv millum USA, 

Russland, Kanada og norðurlond. Føroyar eru partur av danska limaskapinum og 

sendinevndin ber heitið Denmark/Greenland/Faroe Islands. Arktiska Ráðið hevur sum 

endamál at fremja samstarv, samskipan og samskifti millum londini í Arktis um evni av 

felags áhuga, við denti á burðardygga menning og umhvørvisvernd.  

Danmark hevur formansskapin í Arktiska Ráðnum í tíðarskeiðinum frá 2009 til 2011. Í 

hesum sambandi vóru Føroyar, í oktober 2010, fyri fyrstu ferð vertur fyri øðrum av 

tveimum árligum fundum á embætismannastigi í Arktiska Ráðnum. 

Føroyar eiga at hava eina greiða politiska støðu til tær avgerðir, sum í framtíðini skulu 

takast um arktiska økið, serliga tá talan er um umsiting av tilfeinginum, umhvørvisvernd, 

tilbúgving og føroysku luttøkuna í arktiska samstarvinum sum heild. 

Endamálið við hesum uppriti er stutt at lýsa økta áhugan fyri Arktis og virksemið í 

Arktiska Ráðnum, umframt føroysku luttøkuna higartil í arktiska samstarvinum.  

Uppritið er ætlað sum grundarlag  undir einari breiðari politiskari viðgerð av støðu Føroya 

í Arktis og hvussu Føroyar skulu raðfesta luttøkuna í arktiska samstarvinum komandi árini.  

2. Økti áhugin fyri Arktis 

Vaksandi áhugin fyri arktiska økinum kemst fyrst og fremst av útlitunum til atgongd til 

virðismikið tilfeingi, serliga í undirgrundini, men eisini møguligar nýggjar fiskileiðir í 

arktiska havinum, umframt teir búskapar- og handilsmøguleikar, sum fylgja við munandi 

styttri siglingarleiðum millum Atlantshavið og Kyrrahavið norður um Russland og Kanada.  

 

2.1 Atgongdin til ti lfeingi 

U.S. Geological Survey metti í 2008, 

at tað eru oljunøgdir svarandi til 90 

mia. tunnur í undirgrundini norðan 

fyri pólkringin. Viðbrekna umhvørvið 

í Arktis ger, at nógv óttast ógvusligar 

avleiðingar av eini oljuvanlukku, um 

oljuframleiðsla veruliga tekur dík á 

seg. Røddir eru frammi um at banna 

olju- og gassframleiðslu í Arktis fyri at 

verja umhvørvið. Tey, sum eru ósamd 

í hesum, vísa á, at íbúgvarnir í Arktis 

hava sama rætt at útvinna olju, sum 

onnur hava havt í øðrum pørtum av 

heiminum. 

Økti hitin í høvunum í norðuri kann 

m.a. hava við sær, at fiskastovnarnir 

fara at flyta seg longur norður. Ymisk 

sjónarmið eru um, hvussu samstarvast skal um nýggjan fiskiskap í Arktis, um so er, at 

ísurin minkar so mikið nógv, at nýggjar fiskileiðir gerast atkomuligar.  

Uppskot eru frammi um møguleikan at víðka heimildirnar hjá verandi økisbundnu 

fiskiveiðifelagsskapum. Í løtuni er NEAFC einasti fiskiveiðifelagsskapur, hvørs sáttmálaøki 

fevnir um part av arktiska havinum. Hinvegin halda eitt nú USA og ES, at so leingi, sum 

ongin heildaravtala er gjørd fyri umsiting av fiskastovnum í arktiska havinum, eigur 

fiskiskapur ikki at vera loyvdur. Sum heild verður tó hildið, at helst verður talan um nógv 

ár, áðrenn hesi viðurskifti broytast munavert og altjóða leiðir í íshavinum verða opnar fyri 

fiskiskapi alt árið. 

Longu nú er skipaferðslan í Arktis økt munandi. Umframt stórar búskaparligar møguleikar 

við øktari skipaferðslu í arktiska økinum, fer økt virksemi eisini at seta størri krøv til 

tilbúgvingina í arktiska økinum og neyðugt verður við eini greiðari felags fatan av, hvar 

ábyrgdin fyri eftirlit og regulering liggur. 

 

 

Mynd 1: Yvirlit yvir mørk og landgrundskrøv í arktiska 

havinum. Frágreiðing til myndina kann síggjast á: 

http://www.dur.ac.uk/ibru/resources/arctic 

http://www.dur.ac.uk/ibru/resources/arctic

2.2 Hvør ræður í Arktis? 

Fleiri vilja vera við, at vandi er fyri álvarsligum ósemjum millum londini í Arktis um 

tilfeingið í økinum. Limalondini í Arktiska Ráðnum gera tó nógv burturúr at vísa á, at 

londini ynskja at samstarva og at koma ásamt um møguligar ósemjur á friðarligan hátt. 

Tann 28. mai 2008 hittust tey fimm arktisku strandarlondini Danmark/Grønland, Kanada, 

Noreg, Russland og USA í Ilulissat í Grønlandi. Úrslitið av fundinum var Ilulissat 

yvirlýsingin. Í yvirlýsingini lova londini hvørjum øðrum, at einhvør møgulig ósemja um 

tilfeingið í arktiska økinum skal loysast á friðarligan hátt við støði í ásetingunum í 

Havrættarsáttmálanum hjá ST og øðrum viðkomandi altjóða sáttmálum. Í yvirlýsingini 

verður staðfest, at teir mongu sáttmálar, sum longu eru galdandi fyri Arktis, eru nøktandi 

sum karmur fyri samstarv um arktiska økið. 

Hesum sjónarmiði eru tó mong ósamd í, serliga umhvørvisfelagsskapir sum WWF og 

Greenpeace. Felagsskapirnir vísa á, at ongin hevði ímyndað sær, hvussu støðan fór at vera í 

Arktis, tá Havrættarsáttmálin varð gjørdur í 1982. Tí verður mett, at Havrættarsáttmálin 

ikki tekur hædd fyri teimum avbjóðingum, sum Arktis stendur yvir fyri í dag.  

Eitt nýtt hav í norðuri krevur ein nýggjan og betri sáttmálakarm, sum inniheldur ítøkiligar 

reglur fyri vinnuligt virksemi sum fiskivinna, oljuvinna og skipaferðsla. Mælt verður til eitt 

fyribils forboð, sum skal forða fyri vinnuligum virksemi í teimum pørtum av arktiska 

havinum, sum hava verið undir ísi. Fyribils forboðið skal vera galdandi inntil ein nýggjur 

altjóða sáttmáli fyri Arktis er komin í gildi. Hesin sáttmáli skal vera eftir sama leisti sum 

sáttmálin fyri Antarktis, ið kom í gildi í 1961. 

Endamálið við sáttmálanum fyri landøkið í Antarktis var at forða fyri ósemjum millum 

londini, sum settu fram krøv um landøki í Antarktis. Øll krøv um landøki vóru fryst og 

staðfest varð, at Antarktis er eitt friðað øki, sum er halgað friði og gransking. Somu tankar 

liggja aftanfyri uppskotum um ein samsvarandi sáttmála fyri Arktis. 

Tey arktisku londini, harímillum Danmark, halda hinvegin ikki tað er neyðugt við einum 

serstøkum sáttmála fyri Arktis og vísa í hesum sambandi serliga á, at grundleggjandi 

munurin á Arktis og Antarktis er, at Arktis er eitt hav ímeðan Antarktis er eitt landøkið. 

Harafturat búgva fólk í londunum kring arktiska havið í mun til Antarktis, har ongin býr. 

Samskiftið millum arktisku strandarlondini heldur fram á politiskum stigi, seinast á einum 

fundi í mars 2010, ið kanadiski uttanríkisráðharrin tók stig til. Hini trý limalondini í 

Arktiska Ráðnum, ið ikki verða roknað sum strandarlond (Ísland, Svøríki og Finnland) 

hava gjørt vart við sína ónøgd um, at tey arktisku strandarlondini viðgera mál, sum tey 

meta, eiga at verða viðgjørd millum øll átta limalondini í Arktiska Ráðnum. 

Harafturat eru aðrir høvuðspartar á altjóða pallinum, so sum ES, Kina, Japan, Frakland, og 

Bretland farnir at gera vart við seg í mun til kjakið um Arktis t.d. almannakunngjørdi ES 

nevndin ein arktiskan politikk í november 2008 (sí víðari undir 3.1.1). 

3. Arktiska Ráðið 

Formliga samstarvið um Arktis byrjaði við Arctic Environmental Protection Strategy 

(AEPS) í 1991. Talan var um eitt samstarv millum USA, Russland, Kanada, Finnland, 

Ísland, Noreg, Svøríki og Danmark/Grønland um umhvørvisvernd í Arktis. Samstarvið 

varð mett at vera fyrsta stigið at skapa trygd í arktiska økinum eftir, at kalda kríggið var 

hæsað av.  

Fimm ár seinni tók Kanada stig til at 

seta Arktiska Ráðið á stovn. Við 

Ottawa yvirlýsingini frá 1996 varð 

AEPS samstarvið um umhvørvi 

víðkað til eitt samstarv á 

uttanríkispolitiskum stigi, sum eisini 

tekur atlit at burðardyggari menning 

og livikorunum hjá íbúgvunum í 

Arktis. Síðan 1998 hava Føroyar, 

sum partur av danska limaskapinum, 

verið umboðað í Arktiska Ráðnum. 

Mynd 1 er eitt kort, sum vísir 

limalondini í Arktiska Ráðnum. 

Seks felagsskapir fyri upprunafólk 

eru fastir luttakarar í Arktiska 

Ráðnum (Sokallaðir Permanent 

Participants). Felagsskapirnir eru: 

Inuit Circumpolar Council, Saami Council, Russian Arctic Indigenous Peoples of the 

North, Aleut International Association, Arctic Athabaskan Council og Gwich´in Council 

International.  

Hesir felagsskapir luttaka á jøvnum føti við limalondini í orðaskiftinum, tó eru teir ikki við 

til at taka formligar avgerðir í ráðnum. Felagsskapirnir fyri upprunafólk hava eina felags 

skrivstovu, IPS (Indigenous Peoples Secretariat), sum hevur til endamáls at stuðla 

felagsskapunum í luttøkuni í Arktiska Ráðnum. IPS heldur til á Norðuratlantsbryggjuni í 

Keypmannahavn og verður fíggjað av Danmark. 

Umframt limalondini og føstu luttakararnar eru ein long røð av londum og felagsskapum, 

bæði millumstjórnar- og áhugafelagsskapir, eygleiðarar í Arktiska Ráðnum.  

Í Arktiska Ráðnum skal semja vera millum limalondini um allar avgerðir. Hesar avgerðir 

eru ikki løgfrøðiliga bindandi fyri limalondini. 

Arktiska Ráðið hevur ikki eina felags fíggjarætlan. Tað er upp til einstøku limalondini, 

hvørt tey ynskja at vera við til at fíggja ella á annan hátt stuðla verkætlanum og øðrum 

virksemi í Arktiska Ráðnum. Arktiska Ráðið hevur heldur ikki eina felags skrivstovu. Í 

sambandi við, at Noreg, Danmark og Svøríki í árunum 2007 til 2013 hava fylgjandi 

 

Mynd 2: Limalondini í Arktiska Ráðnum 

formansskap í Arktiska Ráðnum, hava hesi tó avgjørt at stovna eina felags skrivstovu í 

hesum tíðarskeiði. Skrivstovan liggur í Tromsø og Noreg fíggjar kostnaðin. 

Limalondini skiftast at hava formansskapin fyri Arktiska Ráðið í eitt tvey ára tíðarskeið, 

sum endar við einum ráðharrafundi. Ráðharrafundurin samtykkir eina yvirlýsing, hvørs 

endamál er at lýsa politisku raðfestingarnar í arktiska samstarvinum.  

Ein fastur embætismannabólkur við umboðum á uttanríkispolitiskum stigi, kallað SAO – 

Senior Arctic Officials - heldur fund vanliga tvær ferðir um árið til tess at leiðbeina 

arbeiðið hjá arbeiðsbólkunum og fyrireika mál og virkisætlanir til politiska viðgerð á 

ráðharrafundunum.  

Sum liður í einum ynski um at styrkja leiklutin hjá Arktiska Ráðnum, er avgerð tikin um, at 

fundir á politiskum stigi nú skulu vera á hvørjum ári. Tað merkir, at tey árini, tá ongin 

ráðharrafundur er, verður ístaðin fundur fyri vararáðharrar ella embætisfólk á hægsta stigi. 

Fyrsti fundur av hesum slag var í mai 2010. 

Danmark hevur formansskapin í Arktiska Ráðnum í tíðarskeiðinum frá 2009 til 2011. Í 

hesum sambandi vóru Føroyar, í oktober 2010, fyri fyrstu ferð vertur fyri einum SAO 

fundi. Formansskráin hjá Danmark er at finna í fylgiskjali 1. 

 

3.1 Arktiska Ráðið og framtíðin 

Áhugin fyri Arktiska Ráðnum er øktur í takt við, at Arktis seinnu árini veruliga er komið á 

skránna í heimspolitikki. Luttøkan á SAO fundum og á seinasta ráðharrafundi hevur 

ongantíð áður hevur verið so stór og talið av umsóknum, um at gerast eygleiðari í Arktiska 

Ráðnum, er økt. Kjakast verður bæði í ráðnum og aðrastaðni um, hvønn leiklut Arktiska 

Ráðið skal hava í framtíðini. 

3.1.1 Støðan hjá eygleiðarum 

Økta talið av umsóknum, um at gerast eygleiðari í Arktiska Ráðnum, hevur elvt til 

innanhýsis kjak um, hvør leikluturin hjá eygleiðarum í Arktiska Ráðnum skal vera. 

Verandi reglur fyri eygleiðarar eru ikki serliga ítøkiligar. Einastu beinleiðis krøvini eru, at 

landið ella felagsskapurin, sum søkir um eygleiðarastøðu, stuðlar virkseminum í ráðnum og 

ikki arbeiðir ímóti ásetingunum í Ottawa yvirlýsingini. 

Felagsskapirnir fyri upprunafólk bera ótta fyri, at verða ov nógvir eygleiðarar, fer tað at 

hava við sær, at teirra røddir vikna og tey lokalu áhugamálini sostatt missa ávirkan í arktiska 

samstarvinum. 

Harafturat er tað serliga Russland, sum er ivingarsamt um at fáa fleiri eygleiðarar í Arktiska 

Ráðið, serliga ES nevndina. Ein av grundunum er helst, at Russland ikki metir, at onnur 

enn arktisku londini hava viðurkend rættindi í arktiska økinum.  

Eisini verður hildið, at fær ES nevndin fasta eygleiðarastøðu, kann tað føra til, at 

limalondini í Arktiska Ráðnum, sum eisini eru limir í ES, skulu hava felags støðu í Arktiska 

Ráðnum og á hendan hátt fara at virka sum ein blokkur í samstarvinum. Ein felags 

politikkur hjá ES limalondum í Arktiska Ráðnum hevði sett leiklutin hjá Føroyum og 

Grønlandi í mun til Danmark í nýtt ljós.  

Í løtuni talar Danmark ikki fyri, at ES skal menna ein felags politikk í Arktiska Ráðnum, tó 

fer Danmark ikki at seta seg ímóti, at ES nevndin fær fasta eygleiðarastøðu. 

Fleiri av limalondunum í ráðnum vísa á, at gevur Arktiska Ráðið ikki rúmd fyri 

eygleiðarum, so fara hesi at skapa onnur forum at kjakast um støðuna í Arktis. Hetta 

verður ikki mett at vera ynskiligt, tí so er lítil og ongin møguleiki fyri at ávirka, hvønn veg 

kjakið fer. 

Støðan hjá eygleiðarum í Arktiska Ráðnum verður nú endurskoðað. Danski 

formansskapurin ynskir, at hendan tilgongd skal verða komin á mál til komandi 

ráðharrafundin, sum verður í mai 2011 í Nuuk í Grønlandi.  

So leingi sum endurskoðanin fer fram, fær ongin nýggjur umsøkjari fasta eygleiðarastøðu í 

Arktiska Ráðnum. Hesi skulu ístaðin søkja um fyribils eygleiðarastøðu til hvønn einstakan 

fund. Í longdini er hetta ikki ein varandi loysn, og hetta hevur ført til atfinningar móti 

Arktiska Ráðnum.  

Londini, sum hava fasta eygleiðarastøðu eru Frakland, Holland, Pólland, Spania, 

Stórabretland og Týskland. Harafturat hava nýggju millumlanda felagsskapir (haruppií 

NAMMCO) og ellivu millumlanda áhugafelagsskapir eygleiðarastøðu í Arktiska Ráðnum. 

Í løtuni eru tað ES nevndin, Italia, Japan, Kina og Suður Korea, sum hava fyribils 

eygleiðarastøðu í Arktiska Ráðnum.  

3.1.2 Leikluturin hjá Arktiska Ráðnum 

Væntaðu broytingarnar í Arktis hava eisini ført til, at spurnartekin verða sett við leiklutin 

hjá Arktiska Ráðnum. Mong finnast at Arktiska Ráðnum við átalum um, at felagsskapurin 

er ov veikur, og tískil ikki er nøktandi, sum einasta millumtjóða samstarv um Arktis.   

Tað er ein sannroynd, at bygnaðurin í Arktiska Ráðnum er rættuliga veikur í mun til aðrar 

millumtjóða felagsskapir. Sum nevnt, hevur Arktiska Ráðið ikki heimild at taka avgerðir, 

sum eru løgfrøðiliga bindandi fyri limalondini, og semja skal vera millum øll limalondini 

um avgerðirnar.  

Harafturat er tað ein veikleiki, at ráðið hvørki hevur eina fasta skrivstovu ella felags 

fíggjarætlan. At limalondini ikki gjalda eitt fast gjald, hevur við sær, at virksemi er treytað 

av, at limalondini eru sinnað at fíggja hvørja einstaka verkætlan. At ráðið ikki hevur eina 

felags skrivstovu ger, at vitan og mannagongdir skulu byggjast upp av nýggjum eftir hvønn 

loknan formansskap.  

Áhugi er millum limalondini at styrkja Arktiska Ráðið. Hetta var greitt á ráðharrafundinum 

í Tromsø í 2009, har allir uttanríkisráðharrarnir løgdu dent á týdningin av at styrkja leiklutin 

hjá ráðnum. Greiðar ábendingar eru harafturat um, at londini eru sinnaði at virka fyri eini 

felags fíggjarætlan og einari fastari skrivstovu.  

Eisini er tað ein liður í ætlanini um at styrkja ráðið, at avgerð er tikin um, at fundir á 

politiskum stigi skulu vera á hvørjum ári. 

Nýggja avtalan um leiting og bjarging, sum skal undirskrivast á komandi ráðharrafundi, er 

enn eitt tekin um, at limalondini eru sinnað at styrkja Arktiska Ráðið. Hetta er fyrstu ferð, 

at londini í Arktis eru komin ásamt um eina bindandi avtalu millum limalondini í arktiska 

økinum. Avtalan er lýst undir 4.1.7.  

4. Føroysk luttøka í Arktiska Ráðnum 

Føroyar hava síðani 1998, sum partur av danska limaskapinum, verið umboðað á 

embætisstigi í Arktiska Ráðnum. Sendinevndin eitur “Denmark/Greenland/Faroe 

Islands”. Flaggað verður við øllum trimum fløggum og øll trý umboðini bera heitið SAO 

(Senior Arctic Official). Leiðarin fyri sendinevndina er umboð fyri danska uttanríkisráðið. 

Í januar 1998 skrivaði løgmaður Edmund Joensen til danska uttanríkisráðharran Niels 

Helveg Petersen, at landsstýrið hevði tikið avgerð um, at Føroyar skuldu hava ein meira 

virknan leiklut í Arktiska Ráðnum. Løgmaður vísti á, at føroyska luttøkan inntil tá hevði 

verið avmarkað og á embætismannastigi. Løgmaður heitti á danska uttanríkisráðharran um 

at bera so í bandi, at føroyska luttøkan í arktiska samstarvinum varð formliga viðurkend. 

Danski uttanríkisráðharrin svaraði, at hann fegin vildi virkað fyri hesum og at føroysk 

luttøka var vælkomin í donsku sendinevndini á embætismannastigi eins og á politiskum 

stigi.  

Undir fyrsta ráðharrafundinum í Arktiska Ráðnum í Kanada á heystið 1998 bar danska 

sendinevndin framvegis heitið Denmark/Greenland, hóast Føroyar høvdu fingið vissu fyri 

at verða formligur partur av arktiska samstarvinum og vóru umboðaðar við embætisfólki á 

fundinum. Heitt varð frá føroyskari síðu á donsku myndugleikarnar um at broyta navnið á 

sendinevndini til eisini at umfata Føroyar. Málið varð tikið upp við hini limalondini í 

Arktiska Ráðnum um at góðkenna broytingina av heitinum á donsku sendinevndini. Á 

várið 1999 var hetta komið undir land. Føroyar høvdu síðan eina virkna luttøku á 

embætisstigi á flestu SAO fundum fram til 2004.  

Eftir 2004 var føroyska luttøkan tó rættuliga óstøðug. Men, síðan Uttanríkisráðið varð 

stovnað, hava Føroyar aftur verið umboðaðar á øllum SAO fundum. 

Støðan hjá Føroyum og Grønlandi verður samskipað við støðuna hjá Danmark til eina 

felagsstøðu, sum embætisfólk hjá danska uttanríkisráðnum oftast bera fram. Hóast Føroyar 

hava eina sjónliga støðu saman við Danmark og Grønlandi, er møguleikin hjá Føroyum at 

tala egna søk á politiskum stigi í arktiska samstarvinum heldur avmarkaður. Serliga tá 

samanborið verður við støðu Føroya í norðurlendska samstarvinum, skipanina saman við 

Grønlandi innan t.d. NEAFC & NAFO, ella sum atlimur í IMO, FAO og UNESCO. 

Hesin veruleikin hevur helst verið ein orsøk til, at føroysk luttøka í arktiska samstarvinum 

ikki hevur verið høgt raðfest í politisku skipanini seinastu árini.  

Ein onnur orsøk er helst, at fleiri mál til viðgerðar í Arktiska Ráðnum snúgva seg um 

viðurskiftini hjá upprunafólkunum í Arktis, sum ofta ikki sýnast so viðkomandi fyri 

Føroyar. Harafturat hevur Arktiska Ráðið ein rættuliga tungan bygnað við nógvum 

fundarvirksemi.  

Alt hetta tilsamans krevur greiða raðfesting og neyðuga arbeiðsorku til tess at fremja 

føroysk sjónarmið á munagóðan hátt. Ásannast skal, at tað er ein eyka avbjóðing hjá 

føroysku umboðunum í hesum samstarvi at tryggja, at Føroyar eru sjónligar sum partur í 

danska limaskapinum saman við Grønlandi, ið sum heild hevur fleiri og størri politisk 

áhugamál í hesum samstarvinum. 

4.1 Arbeiðsbólkarnir í Arktiska Ráðnum  

Seks arbeiðsbólkar eru í Arktiska Ráðnum. Fýra av hesum (Arctic Monitoring and 

Assessment Programme (AMAP), Conservation of Arctic Flora and Fauna (CAFF), 

Protection of the Arctic Marine Environment (PAME) og Emergency Prevention, 

Preparedness and Response (EPPR)) vórðu stovnaðir longu undir 

umhvørvissamstarvinum AEPS frá 1991. Sum partur av avgerðini, um at seta Arktiska 

Ráðið á stovn, varð arbeiðsbólkurin Sustainable Development Working Group (SDWG) 

stovnaður, tí avgjørt varð, at Arktiska Ráðið eisini skuldi umfata burðardygga menning og 

livikor hjá íbúgvunum í Arktis, umframt umhvørvisvernd. Seinni er arbeiðsbólkurin Arctic 

Contaminants Action Program (ACAP) komin afturat.  

Hvør arbeiðsbólkur hevur egið stýrið og egna skrivstovu. Skrivstovurnar liggja í ymsum 

limalondum og eru fyrst og fremst fíggjaðar av vertslandinum. Heimildina til virksemi fáa 

arbeiðsbólkarnir á ráðharrafundunum. Á SAO - embætismannafundunum kunna 

arbeiðsbólkarnir um sítt virksemi. Føroysk luttøka er í flestu av arbeiðsbólkunum.  

4.1.1 Arctic Monitoring and Assessment Programme (AMAP) 

AMAP (Arctic Monitoring and Assessment Programme) varð stovnað samstundis sum 

AEPS í 1991. AMAP hevur skrivstovu í Oslo.  

AMAP er ein virkin arbeiðsbólkur við fleiri serfrøðingabólkum, sum eru mannaðir við 

limum úr øllum ella flestu limalondunum. AMAP arbeiðir serliga við at skapa 

samanberiligar lýsingar av útbreiðsluni av umhvørviseitrandi evnum í arktisku náttúruni og 

hvørji árin umhvørvisdálkingin hevur á fólkaheilsuna hjá íbúgvunum í arktiska økinum. 

Úrslitini av kanningunum verða nýtt í støðismetingum av umhvørvinum í Arktis.  

Niðurstøðurnar í støðismetingunum hava havt týðandi lut í altjóða høpi t.d. í ST 

sáttmálanum fyri seint niðurbrótilig lívrunnin mannagjørd evni (POPs – Persistant Organic 

Pollutants). Eisini hava støðismetingarnar hjá AMAP virkað sum fyrimynd fyri 

støðismetingar av dálkandi evnum í øðrum altjóða samstarvi, t.d. hevur UNEP (United 

Nations Environment Programme) nýtt partar av støðismetingini hjá AMAP um kyksilvur 

í síni meting av heimsumfatandi kyksilvurútbreiðsluni. 

Umframt umhvørvisdálking arbeiðir AMAP eisini við at samskipa kanningar og lýsingar av 

veðurlagsbroytingum í Arktis. Veðurlagssfrágreiðingin Arctic Climate Impact Assessment,  

sum AMAP gav út saman við arbeiðsbólkinum CAFF í 2004, er millum tær mest umrøddu 

frágreiðingarnar, sum eru gjørdar í Arktiska Ráðnum. Talan er um eina altjóða 

støðufrágreiðing um veðurlagsbroytingar og árin teirra í Arktis. Frágreiðingin verður mett 

at hava havt sama týdning fyri Arktis, sum nógv umrøddu frágreiðingarnar hjá 

serfrøðinganevndini hjá ST á veðurlagsøkinum IPCC (Intergovernmental Panel on Climate 

Change) hava havt í heimshøpi.  

Umboð fyri Umhvørvisstovuna luttaka, tá tíð og fígging loyvir tí, sum partur av donsku 

sendinevndini á stýrisfundum í AMAP arbeiðsbólkinum. Á hesum fundum verður 

yvirskipaða virksemið og virkisætlaninar fyri arbeiðsbólkin fastlagdar. Harafturat luttaka 

føroyskir granskarar í ymsum serfrøðingabólkum undir AMAP.  

http://www.amap.no/

Umhvørvisstovan luttekur í serfrøðingabólkunum fyri kyksilvur/tungmetal og seint 

niðurbrótiligum lívrunnum mannagjørdum evnum. Síðan 1997 hava Føroyar luttikið í 

kanningum, sum fevna um innihald av tungmetallum og POPs í sýnum úr føroysku 

náttúruni. Kanningarnar verða í stóran mun gjørdar av somu sløgum av sýnum sum í 

hinum arktisku londunum, soleiðis at samanberingar tvørtur um landamørk eru gjørligar. 

Harumframt verða djórasløg, sum hava serligan áhuga í Føroyum, eisini kannað.  

Úrslitini av kanningunum geva eina mynd av dálkingini í føroyska umhvørvinum og kunnu 

nýtast til samanberingar við støðuna aðrastaðni. Harafturat kunnu kanningarnar geva 

ábendingar um, hvussu dálkingin broytist við tíðini.  

 

Kanningarnar verða gjørdar sum partur av umhvørviseftiransingini, sum granskingardeildin 

á Umhvørvisstovuni stendur fyri, við fíggjarligum stuðli frá DANCEA-grunninum, sum 

danska Miljøstyrelsen umsitur. 

 

Harafturat hevur umboð fyri Deildina fyri Arbeiðs- og Almannaheilsu í Sjúkrahúsverk 

Føroya síðan fyrstu helvt av nítiárunum luttikið í serfrøðingabólkinum fyri fólkaheilsu.  

Umboð fyri Havstovuna luttekur í veðurlagsbólkinum og lat í hesum sambandi tilfar til 

nevndu ACIA frágreiðingina. Í løtuni luttekur Havstovan eisini í eini verkætlan, sum snýr 

seg um súrgan av havinum.  

Umboð fyri náttúruvísindadeildina á Fróðskaparsetrinum luttekur í serfrøðingabólkinum 

fyri geislavirkin evni, sum ger støðismetingar í Arktis í mun til geislavirkna dálking.  

4.1.2 Conservation of Arctic Flora and Fauna (CAFF) 

CAFF (Conservation of Arctic Flora and Fauna) varð stovnað í 1992 og hevur skrivstovu í 

Akureyri í Íslandi.  

CAFF samstarvið snýr seg fyrst og fremst um at kortleggja og varðveita lívfrøðiligt 

fjølbroytni í Arktis. Føroyar fóru longu í 1994 at luttaka í CAFF samstarvinum. Tá fígging 

og tíð hevur loyvt tí, hava umboð úr Føroyum luttikið á CAFF stýrisfundum, har 

yvirskipaða virksemið og virkisætlaninar fyri arbeiðsbólkin verða fastlagdar. Harafturat 

luttaka umboð í serfrøðingabólkunum um plantur og sjófuglar.  

Í CAFF arbeiðsbólkinum luttaka náttúrufrøðingar hjá Grønlandi og Føroyum. Í mun til 

hinar umhvørvisarbeiðsbólkarnar hjá Arktiska Ráðnum eru danskir 

umhvørvismyndugleikar ikki umboðaðir í CAFF.  

Umboð fyri Náttúrugripasavnið luttekur í plantubólkinum. Málið hjá plantubólkinum er at 

tryggja granskarum, umhvørvisfólki og umsitingarfólki, sum arbeiða við arktiskum plantum 

eitt samstarvsforum, sum hevur til endamáls at fremja og samskipa vernd, umsiting og 

granskingarvirksemi av felags áhuga.  

Umboð fyri Havstovuna luttekur í sjófuglabólkinum. Endamálið við sjófuglabólkinum er 

at fremja og samskipa samstarv um gransking, umsiting og vernd av sjófuglastovnunum í 

arktiska økinum. Sjófuglabólkurin samskipar fuglateljingar og hevur m.a. gjørt frágreiðing 

http://www.caff.is/

um sjófuglaveiðu. Frágreiðingarnar hjá sjófuglabólkinum eru høgt mettar innan sítt fakøki 

og eru tær einastu av sínum slag í arktiska økinum. M.a. byggja metingar hjá ICES av 

sjófuglastovnunum í Norðurhøvum á uppteljingar hjá sjófuglabólkinum hjá CAFF.  

CAFF hevur eisini ein serfrøðingabólk um havumhvørvi. Higartil hevur virksemið í tí 

serfrøðingabólkinum tó snúð seg um økini norðan fyri pólkringin, og tískil hava Føroyar 

ikki luttikið í hesum samstarvi. 

Eftir Føroyar í 1998 fóru at taka virknan lut á embætismannastigi í Arktiska Ráðnum, varð 

spurningurin um føroyska umboðan í CAFF fleiri ferðir tikin upp. Tað var í mong ár 

rættuliga trupult at fáa CAFF skipanina at skilja, at Føroyar eisini eru partur av 

samstarvinum sum heild. CAFF nýtti í fleiri ár eitt kort yvir sítt virkisøki, ið ikki fevndi um 

Føroyar. Henda økisgreining stavaði aftur til tíðina, áðrenn Arktiska Ráðið varð stovnað í 

1996. Summi vísindafólk innan CAFF høvdu helst fatan av, at Føroyar ikki hoyrdu við.  

Eftir rættiliga drúgt samskifti, varð málið endaliga loyst í 2003, og eitt nýtt kort varð 

staðfest fyri CAFF samstarvið, sum eisini fevnir um Føroyar, eins og kortið hjá AMAP 

samstarvinum. 

4.1.3 Protection of the Arctic Marine Environment Working Group (PAME) 

Arbeiðsbólkurin fyri vernd av arktiska havumhvørvinum PAME (Protection of the Arctic 

Marine Environment Working Group) varð stovnaður í 1991. PAME hevur skrivstovu í 

Akureyri í Íslandi.  

Arbeiðið í PAME snýr seg um vernd av arktiska havumhvørvinum. PAME hevur sum 

arbeiðssetning at meta um, hvørt millumtjóða sáttmálar og aðrar reguleringar eru nøktandi 

fyri at verja arktiska havumhvørvið og at gera tilmæli um, hvat kann verða gjørt fyri, at 

betra um umsitingina av arktiska havumhvørvinum.  

Hetta er eisini endamálið við verkætlanini Arctic Ocean Review, sum PAME fór undir í 

2009. Málið er at gera eitt yvirlit yvir, hvørjir sáttmálar og umsitingaravtalur eru galdandi 

fyri havið í Arktis. Við støði í hesum verður tilmæli gjørt um, hvat skal gerast fyri at styrkja 

verndina av arktiska havumhvørvinum. Fyrsta frágreiðingin verður liðug til ráðharrafundin 

í 2011 og onnur frágreiðingin skal vera liðug til ráðharrafundin í 2013. Uttanríkisráðið 

samskipar støðu Føroya í mun til hesa verkætlan.  

Ein onnur verkætlan undir PAME samstarvinum er Arctic Marine Shipping Assessment 

(AMSA). Hendan frágreiðing varð góðkend og almannakunngjørd á ráðharrafundinum í 

2009 í Tromsø. AMSA frágreiðingin lýsir verandi skipaferðslu og metir um væntaðu 

skipaferðsluna í arktiska økinum. Við støði í hesum eru gjørd seytjan tilmæli um, hvat eigur 

at vera gjørt fyri at tryggja, at økta skipaferðslan í arktiska økinum verður so burðardygg og 

trygg sum gjørligt. PAME hevur, í samstarvi við limalondini og hinar arbeiðsbólkarnar í 

Arktiska Ráðnum, sett skjøtul á eina tilgongd, sum skal tryggja, at tilmælini verða sett í 

verk. 

http://www.pame.is/

Umboð fyri Umhvørvisstovuna hava luttikið á fundum og virkseminum í PAME. Hendan 

luttøkan hevur tó verið rættuliga óstøðug seinastu árini, orsakað vantandi fígging. 

Umhvørvisstovan fylgir kortini, í tann mun orkan loyvir tí , við í virkseminum hjá PAME. 

4.1.4 Emergency Prevention, Preparedness and Response 

EPPR (Emergency Prevention, Preparedness and Response) varð stovnað í 1991. 

Skrivstovan liggur í Washington.  

Uppgávan hjá EPPR er at veita kunnleika um fyribyrging og tilbúgving í mun til 

umhvørvisvanlukkur í Arktis. EPPR fæst m.a. við olju- og gasflutningi/framleiðslu og 

geislavirkni. Umboð fyri táverandi Oljumálaráð fylgdi virkseminum í EPPR í eina tíð, men 

niðurstøðan var tá, at av tí, at virksemi í EPPR serliga snýr seg um avbjóðingar í mun til 

tilbúgving í økjum við ísi, var hetta ikki so viðkomandi fyri Føroyar. 

4.1.5 Arctic Contaminants Action Program 

ACAP (Arctic Contaminants Action Program) hevur havt støðu sum arbeiðsbólkur síðan 

2006. Skrivstovan hjá ACAP liggur í Moskva.  

Uppgávan hjá ACAP er at virka fyri at minka útlátið av dálkandi evnum í arktisku 

náttúruna og at fremja millumtjóða samstarv innan arktiska økið. Virksemið snýr seg fyrst 

og fremst um dálking í Russlandi. Av somu orsøk hevur føroysk luttøka ikki verið í hesum 

arbeiðsbólki.  

4.1.6 Sustainable Development Working Group 

Arbeiðsbólkurin fyri burðardygga menning SDWG (Sustainable Development Working 

Group) varð stovnaður á fyrsta ráðharrafundinum í Arktiska Ráðnum, sum var í 1998. 

Skrivstovan hjá SDWG er í Kanada.  

Endamálið við SDWG er á burðardyggan hátt at verja og styrkja búskaparligu støðuna, 

mentanina og heilsuna hjá íbúgvunum í Arktis. Millum mest umrøddu frágreiðingarnar, 

sum SDWG hevur samskipað, er Arctic Human Development Report frá 2004, sum er ein 

støðulýsing av liviumstøðunum hjá íbúgvunum í arktiska økinum, við atliti at samfelag, 

mentan, búskap, útbúgving, heilsustøðu v.m..  

SDWG setti, við støði í tilmælunum í hesi støðulýsing, verkætlanina ASI (Arctic Social 

Indicators) í verk. Verkætlanin hevur til endamáls at finna fram til vísitøl, ið kunnu lýsa 

liviumstøðurnar hjá íbúgvunum í arktiska økinum t.d. í mun til heilsustøðu, fíggjarstøðu og 

hvørjar møguleikar fólk hava at ávirka teirra egna lív. Ein frágreiðing við tilmælum um, 

hvørji vísitøl vóru mett at vera best egnaði, varð gjørd í 2009. Í løtuni verður umrøtt, eftir 

hvørjum leisti frágreiðingar framhaldandi kunnu gerast til tess at eygleiða, meta og 

samanbera liviumstøðurnar hjá íbúgvunum í Arktis.  

Samstarvið um burðardygga menning í Arktiska Ráðnum er fyrst og fremst bygt upp um 

einstakar verkætlanir, ið tey ymsu limalondini fremja í samstarvi við minst tvey onnur 

limalond. Tískil hevur SDWG-bólkurin ikki verið stórt annað enn eitt kunningarforum um 

hesar verkætlanir. Frá byrjanini hevur USA sett seg ímóti at orða eina almenna strategiska 

ætlan fyri burðardyggari menning í Arktis, m.a. tí, at USA framvegis noktar at viðgera 

http://eppr.arctic-council.org/
http://acap.arctic-council.org/
http://portal.sdwg.org/

burðardygga gagnnýtslu av havsúgdjórum í arktiska samstarvinum. Tískil er uppgávan hjá 

SDWG framvegis fyrst og fremst at viðgera og góðkenna einstakar verkætlanir og 

støðulýsingar um ymisk viðurskifti, heldur enn at menna eina felags støðu og rødd viðv. 

burðardyggari menning í Arktis. 

Umboð fyri Uttanríkisráðið luttók á fundi í SDWG í mars 2010. Hetta var fyrstu ferð, 

Føroyar vóru umboðaðar á fundi í SDWG síðan 2007. Danmark luttekur ikki arbeiðinum í 

SDWG. Grønland og Føroyar samskipa síni sjónarmið og Grønland hevur leiðsluna í 

sendinevndini. 

4.1.7 Avtalu um leiting og bjargning í Arktis  

Á komandi ráðharrafundinum í Nuuk í Grønlandi verður ein avtala um leiting og bjarging 

(SAR – Search and Rescue) í Arktis undirritað. Løgmaður fer at undirrita avtaluna saman 

við grønlendska landsstýrisformanninum og danska uttanríkisráðharranum.  

Hetta er fyrstu ferð, ein bindandi avtala verður samtykt innan fyri karmarnar av Arktiska 

Ráðnum. Avtalan verður tískil sæð sum ein hornasteinur í ætlanunum at menna og styrkja 

Arktiska Ráðið.  

Avgerðin, at fara undir samráðingar um eina arktiska samstarvsavtalu um bjarging og 

leiting, varð tikin á undanfarna ráðharrafundi hjá Arktiska Ráðnum í apríl 2009 í Tromsø, 

Noregi. Grundarlagið fyri hesi avgerð vóru útlitini til økta skipaferðslu í Arktis og óttin um 

avleiðingarnar av avmarkaðu tilbúgvingini í arktiska økinum, um ein vanlukku skuldi hent.  

Endamálið við avtaluni er at styrkja samstarvið millum limalondini í Arktiska Ráðnum um 

leiting og bjarging, til tess at fáa sum mest burturúr verandi tilbúgving í arktiska økinum.  

Meginparturin av avtaluni lýsir skyldir undir verandi millumtjóða avtalum sum 

International Convention on Maritime Search and Rescue (the SAR Convention) frá 1979 

og Convention on International Civil Aviation (the Chicago Convention) frá 1944. Tað 

merkir, at avtalan fyrst og fremst endurváttar skyldurnar hjá londunum til stundisliga og 

treytaleysa hjálp til persónar, sum eru í neyð orsakað av vanlukkum á sjónum ella í luftini. 

Harafturat leggur avtalan upp til økt samstarv millum limalondini við m.a. felags venjingum 

og styrktum samskifti. 

Við avtaluni binda londini seg sostatt ikki til at økja um orkuna á tilbúgvingarøkinum, men 

staðfesta skyldurnar og binda seg til eitt styrkt samstarv um leiting og bjarging í Arktis. 

Avtalan kemur í gildi 30 dagar eftir, at seinasta limalandi hevur boðað frá, at avtalan er 

staðfest. 

Samráðingarnar hava verið undir leiðslu av USA og Russlandi og verða mettar at vera sera 

væleydnaðar. Øll limalondini hava luttikið í samráðingunum. Eisini hava International Civil 

Aviation Organization (ICAO) og International Maritime Organization (IMO) luttikið í 

samráðingunum. Uttanríkisráðið hevur verið umboðað í donsku sendinevndini, sum hevur 

verið undir leiðslu av Forsvarskommandoen.  

4.2 Meting av føroysku luttøkuni í arktiska náttúru- og umhvørvis samstarvinum  

Føroysku umboðini meta sum heild, at tey fáa nógv burturúr luttøkuni í arbeiðsbólkunum, 

serliga AMAP og CAFF. Serfrøðingarnir meta luttøkuna vera ein sera góðan møguleika 

fyri at samstarva við serfrøðingar úr hinum limalondunum í Arktiska Ráðnum. Víst verður 

á, at luttøkan í arktiska samstarvinum hevur við sær, at vitan um føroysk viðurskifti verður 

ment og sett inn í ein millumtjóða samanhang. Á hendan hátt verða Føroyar og føroysk 

viðurskifti sjónlig í heimssamfelagnum, samstundis sum vit fáa ment kunnleika um føroysk 

viðurskifti. 

Eisini verður hildið, at tað er ein stórur fyrimunur, at áhugamálini og viðurskiftini í 

limalondunum í Arktiska Ráðnum eru rættuliga lík. Samstarvið er merkt av, at umboðini 

fyri limalondini og føstu luttakararnir í arbeiðsbólkunum skilja støðuna hjá hvørjum øðrum 

og hava sum grundsjónarmið, at íbúgvarnir í arktiska økinum hava rætt til at gagnnýta 

náttúrutilfeingi. Føroysku umboðini vísa á, at hetta grundsjónarmið als ikki er nøkur 

sjálvfylgja í øðrum millumlanda samstarvi.  

Umboðini vísa á, at skulu Føroyar vera sjónligar og hoyrast í arktiska samstarvinum, er 

neyðugt, at luttøkan í samstarvinum er støðug. Tað merkir m.a., at føroysk umboð eisini 

eiga at luttaka á stýrisfundum í arbeiðsbólkunum, tí tað er har, yvirskipaðu raðfestingarnar 

verða gjørdar og avgerðir verða tiknar um, hvørjar kanningar og frágreiðingar 

arbeiðsbólkurin skal fara undir.  

Umboðini eftirlýsa eina greiða politiska støðutakan til føroysku luttøkuna í arktiska 

samstarvinum - serliga, at stovnunum verður tryggjað fígging til støðuga luttøku bæði í 

granskingarvirksemi og fundarluttøku. 

Fleiri av umboðunum vísa somuleiðis á, at tað er ein trupulleiki, at fundarluttøka á 

embætismannastigi (SAO) í tíðarskeið hevur verið óstøðug. Eru Føroyar sjónligar á 

yvirskipaðum stigi, er grundarlagið fyri at bera fram føroysk sjónarmið í arbeiðsbólkunum 

sterkari. Føroysku umboðini í náttúru- og umhvørvissamstarvinum í Arktiska Ráðnum 

meta, at hevði føroyska luttøkan verið betri samskipað og hægri raðfest, so høvdu Føroyar 

staðið sterkari í øllum liðum í arktiska samstarvinum.  

5. Onnur samstørv knýtt at Arktiska Ráðnum 

5.1 Norðurlendskt samstarv um Arktis 

Norðurlendska Ráðharraráðið hevur orðað eina arktiska samstarvsætlan. Málið er at stuðla 

og fremja samfelags- og búskaparmenning í arktiska økinum við atliti at fólki og umhvørvi.  

Til hetta endamál hevur Norðurlendska Ráðharraráðið sett eina nevnd, sum ber heitið 

Arktisk Sagkyndighedskomité. Nevndin er mannað av norðurlendsku umboðunum á 

embætismannastigi í Arktiska Ráðnum og Føroyar hava eina virkna luttøku í hesari nevnd. 

Uppgávan hjá nevndini er fyrst og fremst at viðgera umsóknir um stuðul til norðurlendskar 

verkætlanir um arktisk viðurskifti.  

Upphæddin fyri stuðul í 2010 var uml. 9 mió. kr. Fleiri føroyskar umsóknir hava fingið 

ágóðan av hesum stuðli. Í 2010 vóru uml. 1,5 mió. krónur latnar verkætlanum, har 

føroyingar høvdu leiðsluna ella ein týðandi leiklut.  

 

5.2 University of the Arctic 

University of the Arctic (UArctic) varð formliga stovnað í juni 2001. UArctic er eitt 

samstarv millum hægri útbúgvingarstovnar í Arktis, har Fróðskaparsetrið er limur. Ein 

táttur í hesum samstarvi, sum hevur áhuga í granskingarumhvørvinum í Føroyum, er 

“North2North” verkætlanin, ið er ein skiftisskipan fyri lesandi millum stovnar, sum eru 

limir hjá UArctic. Verkætlanin gevur lesandi møguleika at vera á einum øðrum stovni frá 

trimum til tólv mánaðir. Kunnað verður regluliga um UArctic á SAO fundum, hóast 

Uarctic ikki er ein partur av Arktiska Ráðnum.  

 

5.3 Standing Committee of Arctic Parliamentarians 

Standing Committee of Arctic Parliamentarians (SCPAR) er eitt tingmannasamstarv um 

Arktis, sum varð stovnað í 1994 við tí endamálið at arbeiða fyri, at Arktiska Ráðið varð 

stovnað. Síðan Arktiska Ráðið var sett á stovn í 1996, hevur nevndin arbeitt fyri at fremja 

arbeiðið í Arktiska Ráðnum. Annaðhvørt ár verður skipað fyri eini ráðstevnu fyri tingfólk 

úr arktisku londunum og ES tinginum. Á ráðstevnuni verður ein yvirlýsing samtykt við 

tilmælum til Arktiska Ráðið, arktisku londini og ES nevndina. Næsta ráðstevnan verður í 

ES tinginum 13. til 15. september.  

Juliane Henningsen danskur fólkatingslimur fyri Grønland er umboð fyri 

Danmark/Grønland. Føroyar hava ikki sjálvstøðugan limaskap í SCPAR. Føroysk tingfólk 

hava tó luttikið í SCPAR gjøgnum Ùtnorðurráðið, sum hevur eygleiðarastøðu í SCPAR.  

http://www.uarctic.org/
http://www.arcticparl.org/

6. Niðurstøða 

Arktis verður lýst á ymsan hátt. Mest vanliga lýsingin er tann landafrøðiliga t.v.s. økið 

norðan fyri pólkringin. Ein onnur vísindalig lýsing er, at markið fyri Arktis gongur suður til 

øki, har miðalhitin í juli mánað er 100C ella har permafrost er. 

Arktiska Ráðið hevur sett egið politiskt mark í mun til tey londini, sum eru limir. Við tað, 

at danska ríkið er limur í Arktiska Ráðnum, og landsstýrið í 1998 setti fram eitt yvirskipað 

politiskt ynski um at taka virknan lut í arktiska samstarvinum á uttanríkispolitiskum stigi, 

gongur hetta mark suður um Føroyar. Tískil eru Føroyar eisini formligur partur av 

samstarvinum.  

Føroysku umboðini í náttúru- og umhvørvis arbeiðsbólkunum hjá Arktiska Ráðnum meta, 

sum nevnt undir 4.2, at tey fáa nógv burturúr hesum samstarvi. Víst verður á, at luttøkan í 

arktiska samstarvinum ger, at vitan og kunning um føroysk viðurskifti verður ment í 

millumlanda høpi. Harafturat gevur arktiska samstarvið í summum førum eisini atgongd til 

fígging í DANCEA grunninum og arktiska samstarvinum hjá Norðurlendska 

Ráðharraráðnum.     

Ein annar fyrimunur við luttøkuni í Arktiska Ráðnum er, at hetta er eitt av fáum høvum, 

har Føroyar sita við borðið saman við umboðum fyri uttanríkisráð úr USA, Russlandi og 

Kanada, umframt hinum norðurlondunum.  

Harafturat hevur tað týdning, at Føroyar fylgja orðaskiftinum um Arktis, nú alheims áhugin 

fyri arktiska økinum er størri enn nakrantíð. Avgerðir skulu takast, sum hava týdning og 

kunnu fáa avleiðingar fyri Føroyar.    

Sum nevnt, er tað kortini ein serlig avbjóðing at tryggja, at Føroyar eru sjónligar á hóskandi 

hátt sum partur av danska limaskapinum saman við Grønlandi, ið sum heild hevur fleiri og 

størri politisk áhugamál í hesum samstarvinum. 

Føroyar luttaka á embætisstigi og í arbeiðsbólkunum í Arktiska Ráðnum. Virksemið á 

embætisstigi hevur tó í tíðarskeið verið óstøðugt, tí arbeiðsorka og fígging til at røkja hesa 

luttøku ikki hevur verið raðfest. Hetta hevur í ávísan mun eisini merkt føroysku luttøkuna í 

fakligu arbeiðsbólkunum. Vantandi raðfesting hevur havt við sær, at higartil hevur verið 

lítið kunnað um føroyska virksemið og heldur ikki er nøkur heildarmeting gjørd av 

føroysku luttøkuni í arktiska samstarvinum. 

6.1 Tilmæli 

Vilja Føroyar hava eina virkna rødd í arktiska samstarvinum er neyðugt, at føroyska 

luttøkan er støðug og væl samskipað og at neyðuga arbeiðsorkan og fíggingin til hesa 

luttøkuna er raðfest. Mælt verður til: 

¶ at uttanríkispolitiska virksemið seinastu árini á embætismannastigi, har luttikið verður á 

SAO fundum og á fundum í SDWG arbeiðsbólkinum, í minsta lagi heldur áfram á verandi 

støði. Harafturat eigur samskipanin millum føroysku umboðini í arbeiðsbólkunum hjá 

Arktiska Ráðnum at verða raðfest.  

¶ at støða verður tikin í avvarðandi ráðum til, hvussu føroyska luttøkan í náttúru- og 

umhvørvissamstarvinum hjá Arktiska Ráðnum á skilabestan hátt kann tryggjast og  

mennast.  

¶ at stig verða tikin til at gera eina tvørfakliga útgreining av støðu Føroya í Arktis. Hetta er 

neyðugt, skulu Føroyar hava eina greiða støðu til tær avgerðir, sum skulu takast um Arktis 

og hvønn leiklut Føroyar skulu hava í Arktis. Útgreiningin eigur at gerast sum eitt fakligt 

samstarv millum serfrøði úr viðkomandi aðalráðum, granskingarstovnum og vinnulívi. 

Útgreiningin eigur eisini at meta um framtíðar leiklut Føroya í arktiska samstarvinum í mun 

til samstarv í øðrum viðkomandi millumlanda høpi. 

Fylgiskjal 1 

 

Programme for the Danish chairmanship of the Arctic Council 2009-2011 

Securing a forward looking approach and a strong platform for the Arctic Council in the 

present dynamics of a changing Arctic is a primary objective of the chairmanship of the 

Kingdom of Denmark.  

 

The Government of Denmark will be coordinating the chairmanship in close cooperation 

with the Governments of Greenland and the Faroe Islands.  

 

The Arctic region is an amplifier of the effects that pollution and other climate change 

drivers have on Earth. Therefore, documenting, analyzing and publishing levels and effects 

of contaminants and the changes taking place in snow, water, ice and permafrost in the 

Arctic is paramount to lay the groundwork for our understanding of  global mechanisms 

including weather patterns, the changes in sea levels as well as impact on flora and fauna.  

 

Following the release of the Arctic Climate Impact Assessment (ACIA) report in 2004, a 

steady increasing amount of international evidence and research is being published 

 indicating that the Arctic is experiencing much more rapid climate change than the rest of 

the world. Recent measurements of the extent of Arctic Sea ice and the mass balance of 

the Greenland Ice Sheet shows that effects of climate change have accelerated compared 

to projections shown by current climate models.  

 

The Arctic Council has the potential to become a vital player in a region undergoing rapid 

and significant change. International outreach, research and co-operation with key actors 

in different policy fields will be crucial in securing the success of the Council as an 

organization that embraces the potential for economic development and prosperity in the 

North while at the same time respecting and safeguarding the rights and interests of the 

peoples and the states of the Arctic.  

   

Peoples of the Arctic  

The Arctic Council is faced with new and increasingly diverse challenges as the world's 

attention is directed towards the North. Sustainable development, human health, 

environmental protection, conservation of Arctic flora and fauna and the preservation of 

the livelihoods of indigenous peoples and Arctic communities still remains at the core of 

Arctic Council work. However, retreating ice caps and sea ice increase the access to 

hydrocarbons and other non-renewable as well as renewable resources of the Arctic. 

Together with the rapidly changing world market prices and the potentially increasing 

maritime traffic, exploration and exploitation activities in the Arctic are issues which are 

bound to influence the peoples of the Arctic and therefore the work of the Arctic Council.  

In order to be able to effectively address the diverse concerns and developments in the 

Arctic, the Council must therefore - in a holistic perspective - address environmental 

protection, human health, sustainable use of resources and the ongoing economic 

development and in this regard support the development of observation and data sharing 

systems that serve societal needs relating to environmental, social, economic and cultural 

change.  

 

Nature and the environment are key elements in the day-to-day living for the peoples of 

the Arctic. Drawing on personal experience, information shared with others and 

knowledge handed down through generations enables residents of the Arctic to recognize 

local environmental and biological changes. The interaction between traditional knowledge 

in the local communities and scientific research is therefore of great value.  

 

The chairmanship will focus on enhancing monitoring and assessments to give a more 

complete picture of status and trends in the availability of both species that are essential to 

traditional lifestyles and new species that in the future could constitute important resources 

for a sustainable Arctic.  

 

In line with requests by the parliamentarians of the Arctic Region and the Nordic Council 

of Ministers, the aim of the chairmanship is to promote cooperation and to facilitate 

synergies from existing work in the area to provide for better human health in harmony 

with cultural values of the indigenous peoples and Arctic communities. In this light high 

priority will be given to review and integrate data obtained from environmental studies 

with the changed climate conditions in combination with human health surveys and the 

changing living conditions experienced and foreseen in the Arctic. The purpose is to be 

able to take a broad comprehensive view on the existing separate assessments and the 

knowledge obtained in the Arctic Council and thus gives an indication on the overall 

direction of the health of the Arctic peoples and the Arctic ecosystems.  

 

Indeed, the changing living conditions and lifestyles in the Arctic call for an increased 

focus on human health initiatives and on data necessary to support such initiatives. Due to 

traditional living conditions, peoples of the Arctic are more exposed to higher levels of 

environmental contaminants including heavy metals such as mercury in the food. Some 

contaminants are highly toxic while others are endocrine disrupters that in addition to 

reproductive effects are also being connected with lifestyle conditions as diabetes and 

obesity. This is why the successive Norwegian-Danish-Swedish chairmanships of the 

Arctic Council 2006-2013 in their common objectives stress the need to further strengthen 

the cooperative efforts in the area of Arctic human health.  

 

Greenland - as co-host and chair of the Sustainable Development Working Group - 

intends during the chairmanship to strengthen the focus on the various cooperative efforts 

in the area of Arctic human health with a view to obtain an indication of the overall 

direction of the health situation in the Arctic, inter alia by assisting the newly established 

Arctic Human Health Expert Group in highlighting research, monitoring, and capacity 

building activities in Arctic human health.  

   

The IPY legacy  

During the international polar year 2007-2009 intensive scientific effort has been devoted 

to improving the understanding of Arctic and with much attention on the environmental 

effects in the Arctic, including the accumulation of contaminants and mercury in the food 

chain, and climate conditions and the interconnection between the Arctic and the global 

climate. Results of IPY projects will emerge over the next few years and the Council 

should take an active role in securing a permanent legacy of the IPY effort. A framework 

for the further strengthening of data collection and scientific co-operation should be 

established to maintain new partnerships, networks, and co-operations that have been 

established during the IPY.  

 

The results of the IPY effort should be highlighted and integrated in the ongoing work of 

the Council. The current IPY has   exceptional importance in providing a comprehensive 

snapshot of the polar climate at a time when Arctic climate change is accelerating, and in 

certain aspects may be approaching a tipping point.  

 

The legacy of the IPY should reach beyond the pure scientific achievements and should 

enable scientists, policy-makers, and Arctic residents to continue to work together to 

understand and to address the big scientific outcomes of the IPY. The Arctic Council and 

its working groups are the natural relevant body to assess and to take responsibility for the 

realization of IPY aspects which are specific of the Arctic and are of potentially great 

influence on the future development in the Arctic and the to be used in a best possible 

manner for Arctic management and governance.  

   

Climate Change  

The Arctic plays a key role in the global climate system. Substantial global reductions of 

greenhouse gas emissions are a prerequisite for long term lasting stabilization of manmade 

climate change, and the member states of the Arctic Council are currently responsible for 

approximately 30% of global anthropogenic green house gas emission.  

 

Mitigation of Arctic climate change is a global challenge, requiring political action at all 

levels and involvement of the public in the Arctic states.  

 

The Arctic Council Project: "Climate Change and the Cryosphere: Snow, Water, Ice, 

Permafrost in the Arctic" will be finalized in 2011, but a preliminary report on the 

Greenland Ice sheet will be presented as an Arctic Council contribution to the 15th 

Conference of the parties to the UN Framework Convention on Climate Change in 

Copenhagen, December 2009. This conference offers an extraordinary opportunity to 

disseminate the most updated knowledge about Arctic climate change and its local, 

regional and global consequences and a possibility to bring Arctic concerns and 

opportunities to the attention of the world.  

The cold and sparsely populated Arctic has a relatively high energy demand for heating and 

transport purposes, most of which is based on fossil fuel. Energy savings and higher 

energy efficiency offer an opportunity to reduce anthropogenic greenhouse gas emissions 

from the Arctic region. At the same time, the potential for extended use of renewable 

energy sources offers development opportunities on a sustainable basis in the Arctic 

region.  

 

The rapid changes also require Arctic societies to respond and adapt to the challenges of 

changing weather conditions of the Arctic. The Council should therefore play an 

important role in a systematic collection and reporting on Arctic climate change 

adaptation. In this connection attention must be paid to possible changes and new threats 

to the fragile Arctic ecosystems including living resources of importance to Arctic Societies 

as well as new opportunities that changes may generate.  

   

Biodiversity  

Climate change and the increase in activities in the Arctic have resulted in new challenges 

to Arctic biodiversity and the sustainable use of the Arctic's living resources. During the 

chairmanship work will continue to support cooperation on these matters and to identify 

regional and interregional programs, treaties and conventions where co-operation is 

relevant.  

 

By recognizing that the United Nations has declared the year of 2010 the International 

Year of Biodiversity, the Arctic Council becomes an important player in helping to 

increase awareness locally, regionally and internationally of the importance of Arctic 

biodiversity.  

 

In this light, the chairmanship will give high priority to the Arctic Biodiversity Assessment 

which will produce an Arctic Highlight report in 2010 and a scientific assessment to be 

finalized in 2013. This will be an important Arctic Council input to the United Nations 

2010 Biodiversity Target and the International Biodiversity Year in 2010.  It will also form 

the Arctic Council's input to the Global Outlook and a regional input to the UN 

Convention of Biological Diversity. In addition to this, the chairmanship will continue to 

support the important cooperation on conservation strategies and action plans for 

endangered species, ecosystems and species of importance for people living in Arctic.  

 

In the light of new challenges to Arctic Biodiversity, the chairmanship recognizes the 

importance of securing long term biodiversity monitoring providing information on status 

and trends. Therefore, attention will be given to secure and facilitate full implementation 

of the Arctic Council's Circumpolar Biodiversity Monitoring Program during the 

chairmanship.  

Megatrends in the Arctic  

Over the past years the Arctic Council has completed a number of major regional surveys 

and assessments (Survey of Living Conditions of the Arctic, Arctic Climate Impact 

Assessment, Oil and Gas Assessment, Arctic Human Development Report) and new 

major assessments are scheduled to be completed 2009-2011. These and other reports, 

including on human health effects caused by environmental stressors and other ongoing 

programs will give a broad picture of needs and possibilities for environmental protection, 

prevention of human health effects and the sustainable development of the region. 

Together with the results of IPY-projects this might offer an outstanding platform for a 

description of the overall drivers in the Arctic, possible gaps in knowledge, but also the 

likely challenges and opportunities of Arctic societies over the next decades.  

      

Integrated resource management  

The successive Norwegian - Danish - Swedish chairmanships of the Arctic Council 2006-

2013 have identified integrated management of resources as a cornerstone issue. The 

chairmanship of the Arctic Council adheres to the common objective that it is of vital 

importance that all activities take place based on high environmental standards, and that 

the exploitation of natural resources is sustainable and ecosystem based. Under the 

chairmanship, work will continue on the revision of the 2002 Arctic offshore and oil and 

gas guidelines making sure that these guidelines become more specific and can be used 

more effectively.  

 

The scheduled Arctic Marine Shipping Assessment, The Arctic Biodiversity Assessment - 

highlight report and Human Health Assessment and SWIPA will together with other 

ongoing projects and programs comprise important inputs to this work.  

   

Operational co-operation  

The Arctic Council states and their peoples have a stewardship role in protecting the 

fragile and unique ecosystems and biodiversity of the North. The Ilulissat Declaration of 

28 May 2008 underlines that co-operation among all interested parties including on the 

sharing of information, is a prerequisite for addressing future challenges.  

 

There is a growing understanding that the capacity to respond to emergency crises in the 

Arctic should be improved and that the means to doing so is through the exchange of 

information, training and experience, technical development and support, and the co-

ordination of response. Due to low population and infrastructure density, emergency 

response resources are thinly spread over a large area, making for instance search and 

rescue operations difficult to stage and manage. During the chairmanship work will 

continue to support operational co-operation between the Arctic states on preparedness 

and prevention, acknowledging that national initiatives, existing treaties, conventions and 

agreements will provide the framework for this work. This work will form an important 

pillar upon which further preventive and preparedness work could be formulated.  

Responding to the general increase in activities taking place in the Arctic, and in line with 

the guidelines for the responsible management of petroleum and mineral resources in the 

Arctic, it would be useful to explore how co-operation could be enhanced to further the 

development of guidelines in fields such as tourism, shipping and maritime safety, etc. 

Work is currently underway in the International Maritime Organization to update and 

strengthen existing guidelines on navigation in ice covered waters. The Kingdom of 

Denmark believes that the Arctic states should collectively support such efforts. 

Preventing maritime emergencies is crucial in the protection of the Arctic.  

The changes in the Arctic must be monitored, and in order to do that the Arctic Council 

requires effective and coordinated data services. Sharing of geographic information 

between the circumpolar countries and efficient use of geographic information for the 

thematic data presentation is one example which would help sharing the information 

between the circumpolar countries and help avoid duplication of work in the Council 

Working Groups.  

   

The Arctic Council in a new geopolitical framework  

The Arctic is undergoing significant changes these years which means that the workload of 

the Arctic Council is increasing. It is necessary to continue to consider ways and means to 

improve the operations of the Arctic Council. During the chairmanship work will 

therefore continue to consolidate the structure of the Arctic Council in order to enable it 

to respond to new challenges. In this process, the unique contribution by indigenous 

peoples through their Permanent Participants status must be safeguarded and further 

strengthened.  

 

During the last year a number of reports, national position papers and international 

meetings have focused on the Arctic. It has been pointed out that climate change creates 

new policy challenges on many levels for the Arctic region as the sea ice melts and that 

there is a need to develop shared ideas for the future. Potential availability of oil, gas and 

minerals and future transport routes is seen to create economic opportunities that, if not 

managed environmentally soundly, might endanger and pollute the region. The policy 

challenges in regards to the Arctic calls, in the view of many, for regional and international 

cooperation. At the same time, as more international focus and attention is directed 

towards the Arctic and the possibilities it present, it is of major importance for the Arctic 

Council to safeguard the inherent cultural, economic and political rights of the Arctic 

States and of the Peoples of the Arctic.  

 

Arctic Council is the relevant regional body covering the Arctic, its nations and peoples 

and in order to respond to the increased interest for arctic matters the chairmanship will 

seek to highlight Arctic perspectives and concerns in the relevant international processes.  

 

The increased international focus on Arctic issues has also inspired many other non-Arctic 

states and organisations to seek closer ties with the Council. Observers and ad hoc 

observers are assets, and the Arctic Council should look for ways to further involve those 

that are ready to cooperate under the premise that the primary role of the Arctic Council is 

to promote sustainable development for the Peoples of the Arctic and the Arctic States.  

Fylgiskjal 2 

 

Leinkjur til viðkomandi heimasíður 

Arktiska Ráðið – www.arctic-council.org 

 

Arbeiðsbólkar undir Arktiska Ráðnum: 

ACAP (Arctic Contaminants Action Programme) - www.ac-acap.org  

AMAP (Arctic Monitoring and Assessment Programme) – www.amap.no 

CAFF (Conservation of Arctic Flora and Fauna) – www.caff.is  

EPPR (Emergency Prevention Preparedness and Response) – eppr.arctic-council.org 

PAMR (Protection of the Arctic Marine Environment) – www.pame.is 

SDWG (Sustainable Development Working Group) – http://portal.sdwg.org 

 

Alment tilfar um Arktis: 

Arctic Portal – www.arcticportal.org  

Arctic Governance Compendium - www.arcticgovernance.org  

 

Heimasíður hjá stjórnum um Arktis og Arktiska Ráðið: 

Canada - http://www.international.gc.ca/ministers-ministres/Cannon-

Arctic_Foreign_Policy-Politique-etrangere-arctique.aspx?lang=eng  

Danmark - http://www.um.dk/da/menu/Udenrigspolitik/GlobaleEmner/Arktis/ 

ES - http://ec.europa.eu/maritimeaffairs/arctic_overview_en.html  

Finnland - 

http://formin.finland.fi/public/default.aspx?nodeid=32145&contentLan=2&culture=en-

US#experts  

Noreg - 

http://www.regjeringen.no/nb/dep/ud/kampanjer/nordomradeportalen.html?id=450629  

Svøríki - http://www.regeringen.se/sb/d/11816/a/123288  

